
2º PRIMARIA / Chapela

Eu chámome Matías e encántanme as 
plantas e os cabalos. O ano pasado, o 
meu director e mais eu traballamos 
moito na horta e aprendín moitas 
cousas, así que este ano tocoume a min 
ensinarlle a todos os meus compañeiros 
e compañeiras como traballar na horta 
para conseguir, moitos produtos 
ecolóxicos que ademais de ser 
saudables son moi bos para a saúde.
O traballo da horta é voluntario e o 
levamos a cabo durante o tempo de 
recreo. Para poder apuntarse hai que 
pasar unha primeira proba que 
consiste en ler un cartel informativo 
con toda a información importante 
que ten que ver coa horta. A segunda 
proba é coñecer as ferramentas que 
imos utilizar e aprender que temos 

que ter moito coidado cando 
traballemos con elas porque 
podémonos facer dano ao utilizalas. 

O traballo non é obrigatorio, cada un 
decide se quere participar ou non, 
pero como queremos que haxa  

compromiso coa horta hai una norma 
que debes cumplir: só te podes 
desapuntar tres veces, se isto ocorre, 
xa non te podes apuntar xamais.
Este ano aprendín que hai varios tipos 
de abono. Hai un que parece terra, 
chámase "substrato universal,"da 
gustiño tocalo e non cheira mal. Hai 
outro que parece pellets, iso que se lle 
bota ás estufas para dar calor, ese 
cheira fatal, é un olor raro moi forte 
que non mola nada. O que máis me 
gusta a min é o de cabalo, cheira un 
pouco mal pero a min gústame por­
que me lembra a cando vou á hípica e 
estou co meu animal preferido. Os 
cabalos son xeniais, ademais de le­
varnos enriba e manter os nosos 
montes limpos, axúdannos a conse­
guir uns tomates deliciosos e unhas 
leitugas que da gusto comelas. //

O CEIP DE LAREDO APRENDE NUNHA 
HORTA ESCOLAR

O alumnado do Ceip de Laredo, explica como poñer en marcha unha horta escolar ademais de dar 
varios consellos para poder cultivar algunhas plantas na casa.

O alumnado de segundo na horta escolar.

2ºPRIMARIA / Chapela

As ferramentas non son im­
prescindibles para o traballo 
pero o facilitan moito. Na no­
sa horta, ademais do que hai na 
maioría das hortas como rastri­
llos, pas, tesoiras de poda, sa­
chos, etc; temos un controlador 
de humidade que metemos na 
terra para saber se temos que 

regar ou non. Tamén temos un­
ha tablet para rexistrar as tare­
fas que imos facendo e para 
buscar as características e coi­
dados das plantas que imos 
cultivar. Á veces tamén temos 
que usar desparafusadores e 
alicates, como a vez que lle ti­
vemos que cambiar a roda á 
carretilla porque estaba pincha­
da. //

2º PRIMARIA/ Chapela

Para poder plantar tomates non 
é preciso que merques as 
plantas, se segues os seguintes 
pasos conseguirás unhas 
fermosas plantas de tomates 
que poderás transplantar na 
horta cando teñan o tamaño 
adecuado. Os pasos a seguir 
son os seguintes:
1. Mercar un ou va­
rios tomates que che gus­
ten.
2. Cortar unha botella 
grande de plástico a modo 
de maceta.
3. Colocar no fondo 
da botella unhas poucas 
pedras para que drene a 
auga.
4. Mesturar terra con 
abono e botalo enriba das 
pedras.
5. Cortar o tomate en 

rebandas, o propio tomate 
servirá para ter hidratada e 
nutrir á semente.
6. Colocar as 
rebandas de tomate na 
terra e cubrilas con un 
pouco máis de terra.
7. Regar e metelo 
dentro do invernadoiro.

Pasados 15 días xa poderás 

ver como asoman as plan­
tiñas e pasado, máis ou me­
nos un mes e medio xa podes 
transplantalos na horta.

Agora xa non tes escusas para 

comer os teus propios toma­
tes.Anímate a plantar para co­
mer produtos saudables. //

Iago, Fran e Irene preparando a terra para sementar.

Ferramentas que empregamos 
na horta de Laredo

Consegue cun tomate 
centos de tomateiras

Daniela e Sara regando.

Tomateiras obtidas este ano

Debuxo feito polo alumnado de segundo de primaria.

2º PRIMARIA / Chapela

Ao principio do ano comeza­
mos a organizarnos para poñer 
en marcha a horta deste curso. 
Démonos conta que había moi­
to que facer. Temos sorte de ser 
moitos e moitas en clase por­
que así son moitas mans traba­
llando, sempre hai alguén cerca 
para axudarte a facer algo que 
non podes facer ti so. Despois 
de plantar as sementes e poñe­
las no invernadoiro comezaron 
a medrar as plantiñas pero ao 
pouco tempo desapareceron. 
Volvimos sementar pero vol­
veunos pasar o mesmo, as 
plantas desaparecían coma por 
arte de maxia. Tiñamos que so­

lucionar este problema se 
queríamos ter horta este ano. 
Comezamos as investigacións. 
Fixámonos que na terra había 
restos de baba dalgún animal, 
eses debían ser os asasinos. 
Tamén había uns tubiños 
marróns que parecían terra que 
resultaron ser caca dun ser vi­
vo. Despois facer varias inves­
tigacións démonos conta de 
que eses restos eran de cara­

cois. TIÑAMOS O 
INVERNADOIRO CHEO DE 
CARACOIS!
Foi o momento da limpeza, ti­
vemos que sacar todo o que 
había no invernadoiro: mace­
tas, sementes, luvas,  ferramen­
tas,... había moito que facer.
Os caracois vivían debaixo das 
macetas, era como un hotel de 
luxo. Tiñan o calorciño que da 
o invernadoiro e buffet libre to­
dos os días. Antes de volver a 
meter as cousas tivemos que 
revisar todo para que ningún 
caracol se coase outra vez den­
tro.
Cando xa estaba todo limpo 
decidimos volver plantar se­
mantes para poder ter horta es­
te curso. Sementamos sandías, 
tomates e leitugas desde a se­
mante para metelas no inver­
nadoiro e puxemos plantiñas 
pequenas de remolacha, cala­
bacíns e cebola na nosa horta. 
Aprendimos que coas plantiñas 
hai que ter o mesmo coidado 
que cun bebé, son tan delica­
das como eles. Debemos co­
llelas con coidado e colocalas 
na terra con moito cariño. Ade­
mais hai que botarlle abono e 
mineral para que se alimenten 
ben e un pouquiño de auga ca­
da día, sen afogalas. 
É moito traballo o que hai que 
facer pero merece a pena por­
que imos conseguir alimentos 
riquísimos e moi bos para a no­
sa saúde.

Coa leituga, o tomate e a cebo­
la podemos facer unhas ensa­
ladas riquísimas. Co calabacín 
podemos facer receitas delicio­
sas como calabacín recheo ou 
patel de calabacín. Coa sandía 
agardamos facer batidos re­

frescantes para o verán. Na no­
sa horta tamén temos morotes, 
frambuesas e amorodos, esta­
mos desexando que saian os 
froitos para poder comelos na 
hora do patio. Agora toca rega­
los cada día, seguro que imos 

comer moitos porque  están 
cheiños de flores.
É  importante consumir produ­
tos naturais porque nos axudan 
a levar unha vida saudable 
e ademais da gusto comelos.//

MASACRE NO INVERNADOIRO
Na horta do cole tiñamos un grave problema no invernadoiro xa que non conseguiamos que medra­

se ningunha plantiña, alguén comía as plantas cando nós non estabamos.

Batido de sandía e ensalada

Brais e Oliver plantando morotes e limpando a terra de malas herbas.

